
Uunga siunnersuut: Inatsisartut Naalakkersuisullu pillugit Inatsisartut Inatsisaata
allanngortinnegarneranik Inatsisartut Inatsisaat.

(Kukkunersiuinermut Ataatsimiititaliap piginnaatitaanera aamma paasissutissanik atortussanillu
piumasagarsinnaatitaanera)

(Inatsisartut Siulittaasuat)

(Siullermeerneqarnera)

Demokraatit Inatsisartut Siulittaasoqgarfiat qutsavigaa allannguutissatut siunnersuutegarneranut,
Kukkunersiuinermut ataatsimiititaliap piginnaatitaaneranik annertusaasussamik pissarsiffiusussaq
taamatullu ataatsimiititaliap nakkutilliineranut qulakkeerinnittussagq.

Tassani pineqarpoq aaliangiinermut attuumassutegarnermut apeggqummut nipisattassat
gaffanneqarnissaannut Naalakkersuisuusimasut aaliangernerat. Allatut ogaatigalugu allannguinissamik
siunnersuut tunngavegarpog, kukkunersiuinermut ataatsimiititaliag taamani nakkutilliinerminut
atugassaminik uppernarsaatinik pissarsisinnaasimannginnera.

Demokraatit iluarisimaarpaat, Inatsisartut ataatsimiititaliaa suliaminnut aporfiunngitsumik pitsaanerpaanik
periarfissinnegarmat. Ogaaseqarfigilaarusupparpulli, inatsimmik taamatut allannguineq ammanerusumik
ingerlatsinissamut kissaammut allannguinngimmat, tassalu Naalakkersuinikkut ersarissumik
isertuanngitsumillu nassuiaasiornissamut tunngatillugu annertuumik kissaateqarnitsinnut. Allatut
ogaatigalugu, sooq nakkutillineq tamakkiisumik ammasuunngitsoq, soorunami suliat isertuussassat
mianerisassallu eqqarsaatigalugit? Sooq annertunerusumik tamakkiisumik ammasuunissamik
piumasagartoqanngila, suut suliassat ataatsimiititaliani ingerlanersut, aammalu taakku sumut killinnersut?
Isumagarpugut tamanna suli killilimmik pisartoq. Ersarissumik ammalluinnartumillu aqutsinerup
annertusineratigut Inatsisartut ataatsimiititaliani sulineranni Naalakkersuisullu suleriaasianni, tamatta
sulegataassaagut innuttaasut politikkikkut aqutsinermut tatiginnissusaat annertusarniarlugu. Taamatut
ingerlatsinermi allaffissorneq annikillisinneqarsinnaavoq Inatsisartuni aammalumi Naalakkersuisuni, tassa
apeqqutit kikkunnut tamanut soqutiginarsinnaasut tamakkiisumik ammasumik suliarineqartalissammata,
pisortat iserfigisinnaasaat. Soorunami paasissutissat inunnut tunngassuteqartut pinnagit aammalu suliassat,
annertuumik isertuussassaasut.

Pingaarnertut matumani pinegartoq tassaavoq suleeriaatsinut tunngatillugu suliffegarfiup iluani
naatsorsuuteqgarfeqgatigiinnermillu paasegatigiiffiusumik inissiinissaq Naalakkersuisut Inatsisartullu
sulinerisa akornanni aammalu taakku ataatsimiititaliaanni, ganoq ataatsimiititaliat nakkutilliisinnaanerisa
gulakkeerneqarnissaat. Taamaattumik taamatut ogaaseqgaateqarluta siunnersuut isumagatigalugu
oqaatigissavarput, kisiannili erseqqissaatigalugu qanoq ililluta ersarissumik politikkikkut aqutsineq
gaffassarsinnaaneripput —aamma sulianut assingusunut isornartuinerujussuarmik kinguneqartut
pinngitsoortinniarlugit, allaammi 2021-imi ginersinissap suaarutigineqanngilaarnerani pisut, inuiaqatigiinni
annertuumik aalassatsitsinerujussuarmik kinguneqartitsisogarsimammat.

Taamatut ogaaseqarluta aappassaaneernegannginnerani Inatsisinut ataatsimiititaliamut siunnersuut

suliassanngorlugu innersuupparput periarfissap qulaajarneqarnissaa siunertaralugu, politikkikkut sulinermi
ganoq iliornikkut ersarinnerusumik sulinissaq qulakkeersinnaaneripput.

EM 2021/27
J.nr 00.00.00/21EM-LABU-000027 Side 2



